ՏԵՂԵԿԱՆՔ ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022 Թ. ԴԵԿՏԵՄԲԵՐԻ 29-Ի         N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

		1. Իրավական ակտի ընդունման անհրաժեշտությունը 
   Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության կառավարության Ծրագրի «Մշակույթ» բաժնի «Հավատարիմ մշտական հանդիսատեսի ձևավորում», «Մշակութային զբոսաշրջության զարգացմանն ուղված ծրագրերի իրականացում» ուղղությունների իրագործման, ՀՀ վարչապետ Նիկոլ Փաշինյանի կողմից 2023 թվականի հունվարի 11-ին և 16-ին ՀՀ կրթության, գիտության, մշակույթի և սպորտի նախարարությունում անցկացված խորհրդակցության N Վ/06-2023 արձանագրության 4.15-րդ կետի հանձնարարականի համաձայն՝ մարզերում մշակութային կյանքն աշխուժացնելու և ՀՀ քաղաքացիների մասնակցությունը մշակութային միջոցառումներին բնականոն պահանջ դարձնելու  անհրաժեշտությամբ:
	2.Ընթացիկ իրավիճակը և խնդիրները
    «1channel fest» փառատոնը նախատեսվում է անցկացնել Հայաստանի տարբեր մարզերում՝ ամռան ընթացքում: Նախագծի իրականացումը նպաստելու է մշակութային զբոսաշրջության և մարզային մշակութային կյանքի ակտիվացմանը, ժամանցային միջոցառումների ապակենտրոնացմանը, նոր զբոսաշրջային ուղղությունների զարգացմանը, մարզերի տարբեր քաղաքների ճանաչելիության բարձրացմանը, ինչպես նաև մարզային տնտեսության խթանմանը:
   Միջոցառումներին զուգահեռ նախատեսվում է ներկայացնել հայաստանյան տնտեսվարողների արտադրանքը՝ ցուցահանդես վաճառքի ձևաչափով: Նախագիծը կրելու է պարբերական բնույթ: Այն նախատեսվում է իրականացնել տարին մեկ անգամ՝ ամռան ամիսներին: Մեկնարկը տրվելու է 2023 թվականի հուլիսի 22-ին՝ Լոռիում՝ Վանաձոր քաղաքում, հաջորդ երկու համերգները կկայանան օգոստոսի 12-ին՝ Գեղարքունիքի Գավառ քաղաքում և օգոստոսի 26-ին՝ Սյունիքի Սիսիան քաղաքում: Համերգները կայանալու են բացօթյա ձևաչափով:
	3.Կարգավորման նպատակը և բնույթը
     Որոշման նախագծի ընդունումը ծրագրի իրականացումը կնպաստի «1channel fest» փառատոնի ամբողջական և պատշաճ իրագործմանը, մարզային մշակութային կյանքի աշխուժացմանը:
	4.Նախագծի մշակման գործընթացում ներգրավված ինստիտուտները և անձինք
   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
	5.Իրավական ակտի կիրարկման դեպքում ակնկալվող արդյունքը
Ակնկալվում է «1channel fest» փառատոնի նախապատրաստում և իրականացում՝ Հայաստանի մարզերում՝ հանրության լայն զանգվածների ներգրավմամբ (շուրջ 4000 հանդիսատես)՝ ներառյալ հատուկ թիրախային և խոցելի խմբերը:	 
   6.Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտությունը
   «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թ. դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չեն առաջանում:     
   Նախագծի իրականացման նպատակով ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով նախատեսված միջոցների «1148. Արտադպրոցական դաստիարակության ծրագրի» «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառման հատկացումներից 179954,3 հազար դրամ վերաբաշխման միջոցով ուղղվում է  «1168. Արվեստների ծրագրի» «11005. Մշակութային միջոցառումների իրականացում» միջոցառմանը:
[bookmark: _GoBack]	7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատաս-խանությունը.
Համապատասխանում է: 
	8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։
  Որոշման նախագիծը համահունչ է Հայաստանի Հանրապետության կառավարության 2021 թ. նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի «Մշակույթ» բաժնի 33-րդ, 37-րդ (Հայ մշակույթի հանրահռչակում, հանրային լայն մասնակցության ապահովում մշակութային կյանքին, Հայաստանում մշակութային զբոսաշրջության զարգացում), 41.1 (Ինքնազբաղ/ անկախ ստեղծագործողների հանրային ինստիտուտիցիոնալացում) կետերին:

